Cofnodion cyfarfod y Cyngor Cymuned a gynhaliwyd ar ddydd Mawrth 24ain Medi 2024 yn y Neuadd Bentref.
Yn bresennol, y Cyng Clare Rooke, Alan Wilkinson, Jannine Edwards, Gwyneth Davies, Christian Pateman ac Amanda Williams.
Hefyd yn bresennol oedd y Cyng Wyn Evans.
Derbyniwyd ymddiheuriadau gan y Cyng Sheena Duller.
Cytunwyd bod cofnodion y cyfarfod blaenorol yn gofnod cywir, cynigwyd gan y Cyng. Amanda Williams ac eiliwyd gan y Cyng Alan Wilkinson.
Materion yn Codi.
Cais Cynllunio Crud yr Awel.
Ers y cyfarfod diwethaf mynegwyd pryderon bod safle arall yn cael ei baratoi yng Nghrud yr Awel. Anfonwyd lluniau at y clerc yn dangos llwyfan sylfaen a adeiladwyd eisoes. Yn dilyn trafodaeth fer rhwng y cynghorwyr gofynnwyd i'r clerc anfon y lluniau ymlaen i'r adran gynllunio.
O ganlyniad i hyn adroddodd y Cyng Wyn Evans fod swyddog gorfodaeth cynllunio yn mynd i gynnal ymweliad safle. Byddant hefyd yn edrych i weld a oes cais cynllunio wedi’i wneud ar gyfer y cwt bugail sydd eisoes yn ei le.
Adroddiad Ariannol.
Dywedodd y clerc fod y polisi yswiriant gyda Zurich wedi ei dalu. Adroddodd y clerc hefyd fod taliad am y sied a'r bwrdd picnic wedi ei dalu allan o'r cyfrif ac mae wedi anfon anfoneb i Cynnal y Cardi.
Ar hyn o bryd mae £1820.80 yn y cyfrif cyfredol a £2524.45 yn y cyfrif busnes.
Archwilio Cymru, Mae’r clerc wedi anfon yr adroddiad archwilio ar gyfer 2022-23 a 2023-24 at Archwilio Cymru. Mae e-bost wedi dod yn ôl yn gofyn am ragor o wybodaeth am ein rheoliadau ariannol a'n rheolau sefydlog. Bydd y clerc yn ymateb.
Grant Cynnal y Cardi. Cododd y clerc bryderon am y cynnydd ar yr ardd gymunedol. Nid yw'r tywydd dros yr haf wedi bod yn ffafriol i wneud unrhyw waith. Gyda'r dyddiad cau yn prysur agosau a'r arian grant angen ei wario a'r gwaith wedi ei gwblhau erbyn Rhagfyr 31ain penderfynwyd trefnu diwrnod agored i gael gwirfoddolwyr i helpu gyda'r prosiect. Mae ffensys ar gyfer y fynedfa wedi'u harchebu, mae angen i ni archebu'r teganau gweithgaredd. Trefnwyd dyddiad ar gyfer penwythnos cyntaf hanner tymor i gyfarfod.
Comisiwn Ffiniau, Does dim newyddion am y comisiwn ffiniau o hyd, mae Cyng Wyn Evans yn meddwl y byddwn yn clywed rhywbeth ym mis Tachwedd.
Soniodd y Cyng Evans hefyd fod ymgynghoriad ar y gweill i gau 4 ysgol o fewn y sir, sef Llanfihangel y Creuddy, Syr John Rhys Ponterwyd, Borth a Llangwyryfon. Bydd yr ymgynghoriad yn rhedeg tan ddechrau'r flwyddyn nesaf. Mae Cyngor Sir Ceredigion hefyd yn cau cartref nyrsio Tregerddan ac yn symud trigolion i Hafan y Waun.
Roedd aelod o'r cyhoedd wedi cysylltu â'r Cynghorydd Alan Wilkinson yn mynegi pryderon ynghylch nifer y gynnau sydd ar un aelwyd yn y gymuned hon ac a oedd y rhain wedi'u trwyddedu. Bydd cynghorwyr yn gwneud ymholiadau.
Yn dilyn trafodaeth, cytunwyd y byddai nosweithiau cyfarfod nawr yn cael eu cynnal bob trydydd dydd Mawrth o'r mis.
